
	秋夜将晓出篱门迎凉有感
宋代 陆游
三万里河东入海，五千仞岳上摩天。
遗民泪尽胡尘里，南望王师又一年。
	四时田园杂兴语
南宋 范成大
梅子金黄杏子肥，麦花雪白菜花稀。 
日长篱落无人过，惟有蜻蜓蛱蝶飞。

	春 日
宋代 朱熹
胜日寻芳泗水滨 ，无边光景一时新。
等闲识得东风面，万紫千红总是春。
	题临安邸
南宋 林升
山外青山楼外楼，西湖歌舞几时休？
暖风熏得游人醉，直把杭州作汴州。

	乡村四月
南宋 翁卷
绿遍山原白满川，子规声里雨如烟。
乡村四月闲人少，才了蚕桑又插田。
	己亥杂诗
清 龚自珍
九州生气恃风雷，万马齐喑究可哀。
我劝天公重抖擞，不拘一格降人材。

	题破山寺后禅院
唐代 常建
清晨入古寺，初日照高林。
曲径通幽处，禅房花木深。
山光悦鸟性，潭影空人心。
万籁此都寂，但余钟磬音。
	题常熟县
宋代 杨备
远逼江垠傍海壖，落帆多是两来船。
县庭无讼乡闾富，岁岁加收常熟田。

	过海虞
明代 沈玄
吴下琴川古有名，放舟落日偶经行。
七溪流水皆通海，十里青山半入城。
齐女墓荒秋草色，言公家在旧琴声。
	



